
Dakshinakalika Stotram

દક્ષિણકાલિકાસ્તોત્રમ્

ૐ કૃશોદરિ મહાચણ્ડિ મુક્તકેશિ બલિપ્રિયે ।
કુલાચારપ્રસન્નાસ્યે નમસ્તે શઙ્કરપ્રિયે॥ ૧॥
ઘોરદંષ્ટ્રે  કોટરાક્ષિ ગીતિશબ્દ-પ્રસાધિનિ । (કિચિશબ્દ, કિતિશબ્દ, પ્રણાદિનિ, નિનાદિનિ)
ઘુરઘોરારવાસ્ફારે નમસ્તે ચિત્તવાસિનિ॥ ૨॥ (ઘોરઘોરારવાસ્ફાલે, ગુરુઘોરારવાસ્ફાલે, ચિતિવાસિનિ)

બન્ધૂકપુષ્પ-સઙ્કાશે ત્રિપુરે ભયનાશિનિ ।
ભાગ્યોદય-સમુત્પન્ને નમસ્તે વરવર્ણિનિ  ॥ ૩॥
જય દેવિ જગદ્ધાત્રિ ત્રિપુરાદ્યે ત્રિદેવતે । (ત્રિદૈવતે)
ભક્તેભ્યો વરદે દેવિ મહિષઘ્નિ નમોઽસ્તુતે॥ ૪॥
ઘોરવિઘ્ન-વિનાશાય કુલાચાર-સમૃદ્ધયે ।
નમામિ વરદે દેવિ મુણ્ડમાલા-વિભૂષણે॥ ૫॥
રક્તધારા-સમાકીર્ણે કલકાઞ્ચી-વિભૂષિતે । (કરકાઞ્ચી, કૃતકાઞ્ચી)
સર્વવિઘ્નહરે કાલિ નમસ્તે ભૈરવપ્રિયે॥ ૬॥
નમસ્તે દક્ષિણામૂર્ત્તે કાલિ ત્રિપુરભૈરવિ ।
ભિન્નાઞ્જન-ચયપ્રખ્યે પ્રવીણ-શવસંસ્થિતે॥ ૭॥
ગલચ્છોણિત-ધારાભિઃ સ્મેરાનન-સરોરુહે ।
પીનોન્નત-કુચદ્બન્દ્વે નમસ્તે ઘોરદક્ષિણે॥ ૮॥
આરક્તમુખશાન્તાભિર્નેત્રાલિભિર્વિરાજિતે   ।
શવદ્વય-કૃતોત્તંસે નમસ્તે મદવિહ્વલે॥ ૯॥
પઞ્ચાશન્મુણ્ડ-ઘટિતમાલા-લોહિતલોહિતે ।
નાનામણિ-વિશોભાઢ્યે નમસ્તે બ્રહ્મસેવિતે॥ ૧૦॥
શવાસ્થિ-કૃતકેયૂરે શઙ્ખ -કઙ્કણ-મણ્ડિતે ।
શવવક્ષઃસમારૂઢે નમસ્તે વિષ્ણુપૂજિતે॥ ૧૧॥

દક્ષિણકાલિકાસ્તોત્રમ્

શવમાંસકૃતગ્રાસે સાટ્ટહાસે મુહુર્મુહુઃ  ।
મુખશીઘ્ર-સ્મિતામોદે નમસ્તે શિવવન્દિતે॥ ૧૨॥
ખડ્ગમુણ્ડધરે વામે સવ્યેઽભયવરપ્રદે ।
દન્તુરે ચ મહારૌદ્રે નમસ્તે ચણ્ડનાયિકે ॥ ૧૩॥
ત્વં ગતિઃ પરમા દેવિ ત્વં માતા પરમેશ્વરિ ।
ત્રાહિ માં કરુણાસાર્દ્રે નમસ્તે ચણ્ડનાયિકે ॥ ૧૪॥
નમસ્તે કાલિકે દેવિ નમસ્તે ભક્તવત્સલે ।
મૂર્ખતાં હર મે દેવિ પ્રતિભા-જયદાયિનિ॥ ૧૫॥
ગદ્યપદ્યમયીં  વાણીં  તર્ક-વ્યાકરણાદિકમ્ ।
અનધીતાગતાં વિદ્યાં દેહિ દક્ષિણકાલિકે ॥ ૧૬॥
જયં દેહિ સભામધ્યે ધનં દેહિ ધનાગમે ।
દેહિ મે ચિરજીવિત્વં કાલિકે રક્ષ દક્ષિણે॥ ૧૭॥
રાજ્યં દેહિ યશો દેહિ પુત્રાન્ દારાન્ ધનં તથા ।
દેહાન્તે દેહિ મે મુક્તિં  જગન્માતઃ પ્રસીદ મે॥ ૧૮॥
ૐ મઙ્ગલા  ભૈરવી દુર્ગા કાલિકા ત્રિદશેશ્વરી ।
ઉમા હૈમવતી કન્યા કલ્યાણી ભૈરવેશ્વરી॥ ૧૯॥
કાલી બ્રાહ્મી ચ માહેશી કૌમારી વૈષ્ણવી તથા ।
વારાહી વાસવી ચણ્ડી ત્વાં જગુર્મુનયઃ સદા॥ ૨૦॥
ઉગ્રતારેતિ તારેતિ શિવેત્યેકજટેતિ ચ ।
લોકોત્તરેતિ કાલીતિ ગીયસે કૃતિભિઃ  સદા॥ ૨૧॥
યથા કાલી તથા તારા તથા છિન્ના ચ કુલ્લુકા ।
એકમૂર્ત્તિશ્ચતુર્ભેદા   દેવિ ત્વં કાલિકા પુરા॥ ૨૨॥
એકદ્વિ-ત્રિવિધા દેવી કોટિધાનન્તરૂપિણી ।
અઙ્ગાઙ્ગિકૈર્નામભેદૈઃ   કાલિકેતિ પ્રગીયતે॥ ૨૩॥
શમ્ભુઃ પઞ્ચમુખેનૈવ ગુણાન્ વક્તું ન તે ક્ષમઃ ।
ચાપલ્યૈર્યત્કૃતં સ્તોત્રં ક્ષમસ્વ વરદા ભવ॥ ૨૪॥
પ્રાણાન્ રક્ષ યશો રક્ષ પુત્રાન્ દારાન્ ધનં તથા ।
સર્વકાલે સર્વદેશે પાહિ દક્ષિણકાલિકે ॥ ૨૫॥

યઃ સમ્પૂજ્ય પઠેત્ સ્તોત્રં દિવા વા રાત્રિસન્ધ્યયોઃ ।
ધનં ધાન્યં તથા પુત્રં લભતે નાત્ર સંશયઃ॥ ૨૬॥
ઇતિ દક્ષિણકાલિકાસ્તોત્રં સમ્પૂર્ણમ્ ।

Note: Although transcribed from the audio linked, this stotra has many shloka-s in common

(or with some modification of the original text - both in words, and even grammar e.g.

danture vs danturAM pt maNDite vs maNDItAm) and compiled from several places from

these (and perhaps some other) texts such as કૌલાવલીનિર્ણય, બૃહન્નીલતન્ત્રમ્, તન્ત્રચિન્તામણિ and

a compilation . See links below to some references.

